ՀԻՄՆԱՎՈՐՈՒՄ

“Հայաստանի Հանրապետության կառավարության 2009 թվականի մարտի 12-ի թիվ 268-Ն որոշման մեջ լրացումներ եւ փոփոխություն կատարելու մասին” Հայաստանի Հանրապետության կառավարության որոշման նախագծի վերաբերյալ

Հայաստանի Հանրապետության կառավարության 2008 թվականի մարտի 12-ի “Հա​յաս​տա​նի Հանրապետությունից օդային տրանսպորտի միջոցներով ֆիզիկական անձանց ելքի հա​մար պետական տուրքի գանձումը կազմակերպություններին պատվիրակելու կար​գը հաս​տա​տե​​լու մասին” թիվ 268-Ն որոշմամբ Հայաստանի Հանրապետությունից օդա​յին ուղեւոր ների փո​​խա​դրումների իրականացման դեպքում պետական տուրքի գան​ձումը պատվիրակվում է Հա​​​յաս​տանի Հանրապետությունում սահմանված կարգով պե​տա​կան ​գրանցում ստացած ավիա​​փոխադրողներին, կամ օտարերկրյա ավիա​փո​խա​դրող​ներին, որոնք ունեն սահմանված կար​գով Հայաստանի Հանրապետությունում հաշ​վառ​ված ներկայացուցչություններ, կամ որոնք Հա​յաստանի Հանրապետությունում ունեն ներ​կայացուցիչներ, կամ  որոնք իրականացնում են կա​​նո​նավոր օդային փոխադրումներ` ան​կախ Հայաստանի Հանրապետությունում ներկա​յա​ցու​​ցիչներ կամ հաշվառված ներկա​յա​ցուցչություն  ունենալու հանգամանքից: Մնացած դեպ​քե​րում ավիափոխադրողների կող​մից պետական տուրքի գանձումը պատվիրակվում է օդանա​վա​​կայան շահագործող կազ​մակեպություններին:

“Բելավիա”  ընկերությունը գրությամբ դիմել է Հայաստանի Հանրապետության ֆի​նանս​նե​​րի նախարարություն, համաձայն որի ընկերությունը Հայաստանի Հանրա​պե​տութ​յունում ունի ներկայացուցիչ, սակայն վերջինս Բելառուսի Հանրապետության օրեն​ս​դրության առանձ​նա​​հատկություններով պայմանավորված իրավունք չունի կատարել որեւէ ֆինանսական գոր​ծարք, ինչը անհնարին է դարձնում “Բելավիա” ավիա​ընկե​րութ​յան կողմից պետական տուրքի գու​​մարների ՀՀ պետական բյուջե փոխանցումը:

Նշվածով պայմանավորված անհրաժեշտություն է առաջացել փոփոխություն կատարել վե​​րոնշյալ կարգում: 

Ներկայացված նախագծով առաջարկվում է այն ավիափոխադրողների համար, որոնք իրենց երկրների օրենսդրության առանձնահատկություններից ելնելով Հայաս​տա​նի Հան​րա​պե​տու​թ​յունում ունեն ներկայացուցիչ, սակայն չեն կարող կատարել պետական տուր​քի վճարում` պե​​տական տուրքի վճարումը պատվիրակել օդանավակայան շահա​գոր​ծող կազ​մա​կեր​պութ​յուն​ներին:

Նախագծով նախատեսվում է նաեւ սահմանել վերոնշյալ դեպքերի համար տեղե​կութ​յունների տրամադրաման դրույթներ: 

Միաժամանակ, վերոնշյալ նախագիծը նպատակակ ունի հնարավորություն ընձեռել  “Բելավիա” ավիաընկերությանը ս.թ. հոկտեմբերի 1-ի դրությամբ կուտակված 28 մլն դրամ ապառքները մարելու համար: 
